
1 Rregullore (QRK) Nr.07/2026 për Riintegrimin e Personave të Riatdhesuar, e miratuar në Mbledhjen e 3 të 

Qeverisë së Republikës së Kosovës me Vendim 08/03, të datës 30.09.2026. 

Qeveria e Republikës së Kosovës,  
 

Në mbështetje të nenit 93, paragrafit 4, të Kushtetutës së Republikës së Kosovës, në pajtim me 

Ligjin Nr. 03/L-208 për Ripranim i ndryshuar dhe i plotësuar me nenin 21 të Ligjit Nr. 08/L-276 

për Ndryshimin dhe Plotësimin e Ligjeve të Veçanta lidhur me Krijimin e Bazës Ligjore për 

Nxjerrjen e Akteve Nënligjore nga Qeveria dhe Ministrat, nenin 8, paragrafi 4, nënparagrafi 4.5, 

të Ligjit Nr. 08/L-117 për Qeverinë e Republikës së Kosovës, si dhe në pajtim me nenin 78, 

paragrafi 6, nënparagrafi 6.2, të Rregullores (QRK) Nr.17/2024 për Punën e Qeverisë së 

Republikës së Kosovës,  

 

Nxjerr: 

 

 
RREGULLORE (QRK) Nr. 07/2026  PËR RIINTEGRIMIN E PERSONAVE TË 

RIATDHESUAR 

 

KAPITULLI I 
DISPOZITAT E PËRGJITHSHME 

 
Neni 1 
Qëllimi 

 
Me këtë Rregullore përcaktohen masat, kriteret, procedurat dhe mekanizmat institucionalë për 

riintegrimin e qëndrueshëm të personave të riatdhesuar në Republikën e Kosovës.  

 

Neni 2                                                                                                                       
                                                         Fushëveprimi 

 
Dispozitat e kësaj Rregulloreje zbatohen nga të gjitha institucionet përgjegjëse që marrin pjesë në 

procesin e riintegrimit të personave të riatdhesuar. 

 

Neni 3                                                                                                                                      
Përkufizimet 

 
1. Shprehjet  dhe shkurtesat e përdorura në këtë Rregullore, kanë këto kuptime: 

 

1.1. Ripranim –  akti i autoriteteve kompetente të Republikës së Kosovës për ripranimin e  

shtetasve të vet dhe të shtetasve të vendeve të treta; 

 

1.2. Person i riatdhesuar – personi i cili është shtetas i Republikës së Kosovës ose person me 

origjinë nga Kosova, i cili, në mungesë të bazës ligjore për qëndrim në një shtet të huaj, është 

riatdhesuar në Republikën e Kosovës në përputhje me legjislacionin në fuqi;  

 

1.3. Riintegrimi – nënkupton procesin e ripërfshirjes së personave të riatdhesuar në shoqërinë 

e Kosovës, përmes masave të koordinuara institucionale që synojnë riintegrim të qëndrueshëm 

dhe dinjitoz, duke përfshirë pritjen pas arritjes, qasjen në shërbime publike dhe zbatimin e 

masave specifike të riintegrimit, me qëllim integrimin e plotë shoqëror dhe ekonomik në 

përputhje me të drejtat dhe liritë themelore të njeriut; 

1.4. Persona të cenueshëm – personat e riatdhesuar të cilët, për shkak të gjendjes së tyre 

shëndetësore, aftësive të kufizuara, gjendjes së tyre familjare, sociale, ekonomike, moshës ose 

rrethanave të tjera që kufizojnë kapacitetet e tyre funksionale, kanë nevojë për shërbime dhe 

mbështetje të veçanta; 

 

1.5. Persona me nevoja specifike – personat e riatdhesuar, të cilët kanë nevojë për masa 

specifike gjatë procesit të riintegrimit për shkak të statusit të tyre, gjendjes fizike, mendore 

ose rrethanave të caktuara familjare apo sociale;    

 

1.6. Fëmijë i pashoqëruar – fëmijë që është pa shoqërim të një personi madhor, i cili para 

hyrjes në Republikën e Kosovës gjendet pa përcjellje të prindërve apo kujdestarëve ligjorë, 

ose fëmijë që mbetet pa përcjellje të prindërve pas hyrjes në territorin e Republikës së 

Kosovës; 

 

1.7. Persona të riatdhesuar nga zonat e konfliktit – bashkëshortët dhe fëmijët e 

pjesëmarrësve kosovarë në luftërat e huaja, të cilët kthehen nga zonat e konfliktit dhe 

riatdhesohen në Republikën e Kosovës;  

 

1.8. Regjistrim i mëvonshëm – regjistrimi i lindjeve që bëhet pasi të kenë kaluar 30 ditë nga 

data e lindjes; 

 

1.9. Rrethana specifike familjare – rrethanat familjare të personit ose të familjes së 

riatdhesuar, si pasojë e të cilave familja nuk mund të vendoset dhe të riintegrohet në komunën 

e origjinës; 

 

1.10. Sistemi për Menaxhimin e Rasteve ( SMR ) – sistemi elektronik ku procedohen, ruhen, 

përpunohen dhe arkivohen informatat për personat e riatdhesuar dhe përfitimet e tyre; 

  

1.11. APRK –  Agjencia e Punësimit e Republikës së Kosovës;  

 

1.12. DKA – Drejtoria Komunale e Arsimit; 

 

1.13. DRI – Departamenti për Riintegrim dhe Integrim; 

 

1.14. DSP – Departamenti për Siguri Publike;  
 

1.15. KA – Komisioni për Ankesa; 
 
1.16. KKR – Komisioni Komunal për Riintegrim; 

 
1.17. MAPL – Ministria e Administrimit të Pushtetit Lokal; 

 
1.18. MASH – Ministria e Arsimit dhe Shkencës; 

 
1.19. MATP – Masat Aktive të Tregut të Punës;  

 
1.20. MBPZHR – Ministria e Bujqësisë, Pylltarisë dhe Zhvillimit Rural; 



4/30 

 

 
1.21. MMPH – Ministria e Mjedisit dhe Planifikimit Hapësinor;   

 

1.22. MPB – Ministria e Punëve të Brendshme; 

 

1.23. MSH – Ministria e Shëndetësisë; 

 

1.24. MPFVLÇ – Ministria për Punë, Familje dhe Vlerat e Luftës Çlirimtare; 

 
  1.25. PKK – Pika e Kalimit Kufitar; 

 

1.26. SMR – Sistemi për Menaxhimin e Rasteve; 

 
1.27. ZKKK – Zyra Komunale për Komunitete dhe Kthim; 

 
1.28. QPS – Qendra për Punë Sociale; 

 
1.29. ZP – Zyrat e Punësimit; 

 

1.30.  DNAM –  Departamenti për Natyralizim, Azil dhe Migrim; 

 

1.31. DSBPRPR – Divizioni për Siguri në Bashkësi, Parandalim dhe Riintegrim të Personave 

të Radikalizuar; 

 

1.32. KSHK – Komisioni për shqyrtimin e kërkesave të personave të kthyer nga zonat e 

konfliktit. 

 
KAPITULLI II 

MASAT DHE KRITERET PËR MBËSHTETJE TË RIINTEGRIMIT TË PERSONAVE 
TË RIATDHESUAR 

 
Neni 4                                                                                                                       

Masat për mbështetjen e riintegrimit 
 
1. Masat e riintegrimit janë veprimet që i ndërmarrin institucionet relevante, në kuadër të mandatit 

të tyre, për mbështetjen e riintegrimit të personave të riatdhesuar në Republikën e  Kosovës. 

  

2. Masat e riintegrimit përfshijnë: 

 

2.1. qasjen në shërbimet publike, dhe  

 

2.2. masat specifike të riintegrimit. 

                                                                                                                                                                      

3. Personat e cenueshëm mund të kenë nevojë për masa të veçanta të riintegrimit. Personat e 

cenueshëm do të identifikohen dhe nevojat e tyre për mbështetje me masa të veçanta, do të 

vlerësohen nga organet kompetente.                                                                                                                     

4. Standardet ndërkombëtare dhe legjislacioni në fuqi,  mosdiskriminimi në baza etnike, fetare, 

gjinore, racore, liria e lëvizjes dhe interesi më i mirë i fëmijëve, do të zbatohen gjatë tërë procesit 

të riintegrimit. 

 

5. Institucionet shtetërore, në përputhje me kompetencat e tyre, bashkëpunojnë me shoqërinë 

civile, organizatat vendore, ndërkombëtare dhe sektorin privat për promovimin dhe mbështetjen e 

riintegrimit të personave të riatdhesuar në Republikën e Kosovës. 

 

Neni 5 
Qasja në shërbimet publike 

 
1. Personat e riatdhesuar kanë të drejtë të qasjes në shërbimet publike: regjistrim civil, pajisje me 

dokumente personale, banim, arsim, shërbime dhe skema sociale, kujdes shëndetësor, aftësim 

profesional, punësim dhe ndihmë juridike falas.  

 

2. Komunat ofrojnë shërbime publike komunale për personat e riatdhesuar, në përputhje me 

legjislacionin përkatës në fuqi. 

 
Neni 6 

Regjistrimi civil dhe pajisja me dokumente personale 
 
1. Personat madhor të riatdhesuar të lindur brenda territorit të Republikës së Kosovës dhe fëmijët 

e riatdhesuar të lindur brenda apo jashtë Kosovës, gëzojnë të drejtën e regjistrimit të mëvonshëm 

në regjistrat e gjendjes civile, në përputhje me legjislacionin përkatës në fuqi. 

 

2. Personat e riatdhesuar duhet të pajisen me dokumente të gjendjes civile dhe dokumente 

personale identifikuese, që të kenë mundësi të qasjes në shërbimet publike dhe të gëzojnë të drejtën 

e mbështetjes nga skemat e riintegrimit. 

 

3. Institucionet përgjegjëse komunale e qendrore përkujdesen për regjistrimin dhe pajisjen me 

dokumente personale të personave të riatdhesuar, brenda afatit sa më të shkurtër të mundshëm, në  

përputhje me legjislacionin në fuqi. 
 

Neni 7 
  E drejta në banim  

 

1. Personat e riatdhesuar gëzojnë të drejtën e banimit njësoj si të gjithë shtetasit e tjerë të 

Republikës së Kosovës, përfshirë edhe mundësinë e vendosjes në institucionet e kujdesit publik, 

kur i plotësojnë kriteret e përcaktuara me legjislacionin në fuqi. 

 

2. Personat e riatdhesuar vendosen në vendbanimin ku kanë jetuar para emigrimit nga Kosova. 

  

3. Për personat e cenueshëm, ministritë përgjegjëse, MSH, MPFVLÇ dhe komunat, ofrojnë 

shërbime dhe përkujdesje 24 orësh përmes formave të strehimit dhe përkujdesjes në institucionet 

dhe shtëpitë me bazë në komunitet bazuar në legjislacionin në fuqi. 

 

4. Për personat e cenueshëm, sipas nenit 31 të kësaj rregulloreje, komunat, përmes drejtorive 

përkatëse, janë të obliguara të sigurojnë shërbime dhe përkujdesje 24-orëshe, përmes formave të 



6/30 

 

mbrojtjes sociale dhe juridike si dhe mbështetjes financiare, në bazë të vlerësimit të organit të 

kujdestarisë pranë QPS- së dhe në përputhje me legjislacionin në fuqi. 

 

5. Për vendosjen në strehim rezidencial  të personave të riatdhesuar, të moshuar dhe pa përkujdesje 

familjare, kujdeset komuna, pas vlerësimit nga QPS-ja e komunës përkatëse. Ky vlerësim dërgohet 

për shqyrtim dhe vendosje në panelin për vendosje në strehim rezidencial në nivel lokal apo 

qendror. 

 

6. Pas paraqitjes së kërkesës dhe sipas detyrës zyrtare, organi i kujdestarisë vlerëson nevojën për 

strehimin e personit të cenueshëm. 

 

7. QPS-ja vlerëson rrethanat ekonomike, sociale dhe familjare të përfituesit dhe jep propozim 

profesional për strehimin e përfituesit në Shtëpinë me Bazë në Komunitet. 

 

8. Pas pëlqimit të panelit, QPS-ja nxjerr vendim për njohjen ose mosnjohjen e të drejtës për 

strehim. 

 

9. QPS-ja merr vendim për strehimin e përfituesit në Shtëpinë me Bazë në Komunitet, pas marrjes 

së pëlqimit nga Paneli për Strehim Rezidencial në nivel qendror, respektivisht lokal. 

 

10. Për personat e riatdhesuar që nuk e kanë të zgjidhur çështjen e banimit, kujdeset komuna si 

autoritet përgjegjës për ofrimin e zgjidhjeve të banimit social për qytetarët e saj, në përputhje me 

Ligjin për Vetëqeverisjen Lokale dhe legjislacionin përkatës në fuqi për banim. 

 

11. Akomodimin me qira e përfitojnë personat e riatdhesuar përmes programit të bonus-banimit, 

sipas legjislacionit përkatës në fuqi për banim.  

 

Neni 8 
Mbrojtja sociale 

 

1. Personat e riatdhesuar gëzojnë të drejtën e mbrojtjes sociale njësoj si të gjithë shtetasit e tjerë  

të Republikës së Kosovës, në përputhje me legjislacionin në fuqi. 

 

2. QPS-ja dhe administrata komunale, në bashkëpunim me drejtoritë përkatëse, mbështesin  

personat e riatdhesuar në nevojë në kompletimin e dokumentacionit për përfitim nga skemat 

sociale, shërbimet sociale, strehimin dhe banimin, bazuar në nevojat e identifikuara dhe në 

legjislacionin përkatës në fuqi. 

 

3. Komunat përkatëse ndërmarrin masat e nevojshme për t’u mundësuar personave të riatdhesuar 
në nevojë të përfitojnë nga skemat sociale dhe shërbimet sociale, në përputhje me legjislacionin 

në fuqi. 

 

4. QPS-ja, në bashkëpunim me komunën përkatëse, ndërmerr masat e nevojshme që, brenda një 

periudhe sa më të shkurtër, t’u mundësojë personave të riatdhesuar në nevojë të përfitojnë nga 
skemat dhe shërbimet sociale, në përputhje me legjislacionin në fuqi. 

 

5. Për personat e riatdhesuar në nevojë, DRI siguron asistencë emergjente menjëherë pas kthimit, 

siç përcaktohet në nenin 20 të kësaj rregulloreje. 

Neni 9 
Qasja në shërbime shëndetësore 

 
1. Shërbimet shëndetësore janë të garantuara për të gjithë qytetarët që jetojnë dhe veprojnë në 

Republikën e Kosovës. 

 

2. Shërbimet shëndetësore për personat e riatdhesuar ofrohen përmes sistemit të institucioneve 

shëndetësore publike në nivel  parësor, dytësor dhe tretësor, në kushte të barabarta me qytetarët e 

tjerë të Republikës së Kosovës. 

 

3. Komunat janë përgjegjëse për ofrimin e kujdesit shëndetësor parësor dhe për vlerësimin e 

gjendjes shëndetësore në territorin e tyre.  

 

4. Personat e riatdhesuar me probleme shëndetësore mund të përfitojnë asistencë mjekësore si 

masë specifike e riintegrimit, siç përcaktohet me nenin 22 të kësaj rregulloreje. 

 

Neni 10 
Shërbimet e punësimit  

1. Personat e riatdhesuar i gëzojnë të gjitha të drejtat mbi shërbimet publike të punësimit, të cilat 

ofrohen nga Agjencia e Punësimit e Republikës së Kosovës përmes Zyrave të Punësimit dhe 

Qendrave të Aftësimit Profesional. 

2. Përfshirja e personave të riatdhesuar në tregun e punës bëhet përmes shërbimeve publike të 

punësimit, përfshirë masat aktive të tregut të punës, si masë specifike e riintegrimit, ashtu siç 

përcaktohet në nenin 26 të kësaj rregulloreje. 

Neni 11  
Ndihma juridike falas 

 
Personat e riatdhesuar, gëzojnë të drejtën në ndihmë juridike falas, sipas Ligjit përkatës për 

Ndihmë Juridike Falas. 

Neni 12                                                                                                                      
Masat specifike të riintegrimit 

 
1. Masat specifike të riintegrimit kanë për qëllim ndihmën dhe mbështetjen e riintegrimit të 

qëndrueshëm të personave të riatdhesuar në shoqërinë kosovare. 

 

2. Masat specifike të riintegrimit përfshijnë: 
 

2.1. masat menjëherë pas arritjes; 

2.2. masat emergjente, dhe  

2.3. masat për riintegrim të qëndrueshëm. 

Neni 13                                                                                                                      
  Masat menjëherë pas arritjes 

 
1. Ndihma dhe mbështetja menjëherë pas arritjes, ofrohet për të gjithë personat e riatdhesuar të 

cilët kanë nevojë për mbështetje institucionale në momentin e arritjes. 

 

2. Masat menjëherë pas arritjes janë masa specifike të riintegrimit të cilat përfshijnë: 

 
2.1. pritjen e organizuar dhe asistencën në momentin e arritjes; 

2.2. informimin dhe këshillimin; 

2.3. transportin, dhe 

2.4. akomodimin e përkohshëm.   

3. Masat menjëherë pas arritjes, sigurohen nga MPB/ DRI,  në përputhje me këtë rregullore. 

 
Neni 14 

Pritja e organizuar dhe asistenca në momentin e arritjes 
 

1. Pritja e organizuar sigurohet nga MPB/ DRI,  menjëherë pas arritjes së personave të riatdhesuar 

në pikat e kalimit kufitar. 

 

2. MPB, në bazë të kërkesave dhe informatave të pranuara nga shtetet kthyese, njofton dhe kërkon 

nga ministritë  dhe institucionet tjera përgjegjëse për riintegrim që, në përputhje me mandatet e 

tyre, të kryejnë vlerësimin e nevojave të personave, si dhe të sigurojnë organizimin e ekipeve 

mjekësore dhe sociale në PKK dhe ofrimin e trajtimit të menjëhershëm dhe të vazhdueshëm 

shëndetësor dhe social për personat e cenueshëm.  

 

3. MPB/ DRI, përmes Zyrës së Pritjes në PKK, regjistron rastet në SMR, evidenton specifikat e 

veçanta, bën profilizimin e personave të riatdhesuar dhe referon rastet në shërbimet përkatëse. 

 

4. Zyra e Pritjes së Personave të Riatdhesuar, menaxhohet nga MPB/DRI dhe funksionon  në 

Aeroportin Ndërkombëtar të Prishtinës. Në rast të kthimeve tokësore, kjo zyrë vepron si njësi 

mobile e pritjes në PKK. 

 

Neni 15                                                                                                                      
Informimi dhe këshillimi 

 
1. Personat e riatdhesuar informohen dhe këshillohen nga DRI, menjëherë pas arritjes në PKK, për 

të drejtat dhe detyrimet e tyre, procesin dhe masat e riintegrimit që sigurohen në pajtim me këtë 

rregullore, si dhe për shërbimet komunale në dispozicion.  

 

2. Informatat sigurohen në gjuhët zyrtare të Republikës së Kosovës dhe në gjuhët zyrtare në 

përdorim në nivel komunal. 

 

3. Informatat themelore dhe materialet informative u ofrohen personave të riatdhesuar menjëherë 

pas arritjes në pikat e kalimit kufitar.  

4. MPB/DRI, në bashkëpunim me institucionet përgjegjëse, përgatit materialet informative për 

personat e riatdhesuar. 

 
Neni 16 

Transporti  
 

1. Transporti i personave të riatdhesuar nga PKK-ja në vendin e përcaktimit, sigurohet nga DRI, 

për të gjithë personat e riatdhesuar që kanë nevojë për organizim të transportit në momentin e 

arritjes. 

 

2. Transporti nga Qendra e Akomodimit në komunën e përcaktimit sigurohet nga DRI, edhe për 

personat e riatdhesuar të cilët, pas riatdhesimit, janë akomoduar në Qendrën e Akomodimit. 

 

Neni 17                                                                                                                      
 Akomodimi i përkohshëm 

 
1. Akomodimi i përkohshëm sigurohet për personat e riatdhesuar, të cilët pas arritjes në PKK nuk 

kanë mundësi tjera të banimit. 

 

2. Akomodimi i përkohshëm bëhet në Qendrën e Akomodimit të Personave të Riatdhesuar, e cila 

menaxhohet nga MPB/ DRI. 

 

3. Akomodimi në Qendrën e Akomodimit sigurohet deri në shtatë (7) ditë, ku sigurohen edhe 

shërbime të tjera elementare, si ushqimore, higjienike, hapësira për aktivitete rekreative për mosha 

të ndryshme dhe trajtim mjekësor në rast nevoje, në bashkëpunim dhe koordinim me institucionet 

përgjegjëse. 

 

4. Përjashtimisht nga paragrafi 3 i këtij neni, në bazë të vlerësimit të nevojave për rastet specifike, 

akomodimi mund të zgjasë edhe për shtatë (7) ditë të tjera.  

 

5. Funksionimi i Qendrës së Akomodimit rregullohet me udhëzues nga Ministria e Punëve të 

Brendshme (MPB). 

 
Neni 18                                                                                                                                            

 Masat emergjente  
 

1. Masat emergjente sigurohen për personat e riatdhesuar të cilët janë në gjendje të vështirë 

ekonomike dhe sociale, dhe që i plotësojnë kriteret sipas kësaj rregulloreje. 
  
2. Masat emergjente janë masa specifike të riintegrimit, të cilat përfshijnë: 
 

2.1. vlerësimin e nevojave;  
 

2.2. asistencën emergjente; 

 

2.3. akomodimin me qira; 

 

2.4. asistencën mjekësore. 



10/30 

 

Neni 19 
Vlerësimi i nevojave 

 
1. Vlerësimi i nevojave të personave të riatdhesuar mundëson ofrimin e mbështetjes së nevojshme 

për riintegrim të qëndrueshëm, bazuar në nevojat dhe pritshmëritë e tyre të identifikuara menjëherë 

pas kthimit. 

 

2. Vlerësimi i nevojave bëhet nga ekipi multidisiplinar, i përbërë nga ZKKK-ja, QPS-ja, DRI, dhe 

anëtarë të tjerë sipas nevojës, brenda pesë (5) ditëve pas arritjes së personit të riatdhesuar në 

komunë. 

  

3. Bazuar në vlerësimin e nevojave, QPS-ja dhe organet komunale përkatëse përgatisin Planin 

Individual të Riintegrimit, caktojnë menaxherin e rastit dhe përkujdesen për zbatimin e tij. 

 
Neni 20                                                                                                                                        

 Asistenca emergjente 
 
1. Asistenca emergjente sigurohet për personat e riatdhesuar, të cilët, për shkak të moshës, gjendjes 

shëndetësore, ekonomike ose sociale, nuk janë në gjendje të sigurojnë mjetet e nevojshme për 

jetesë. 

 

2. MPB/ DRI, në bazë të vlerësimit të nevojave siguron pako tremujore ushqimore, higjienike dhe 

materiale menjëherë pas kthimit. 

 

3. Përjashtimisht nga paragrafi 2 i këtij neni, bazuar në vlerësimin e nevojave nga ekipi 

multidisiplinar, për personat e riatdhesuar mund të sigurohet edhe një pako ushqimore dhe 

higjienike për një periudhë tre (3) muajsh. 

 

4. MPB/ DRI, përkujdeset për sigurimin e asistencës emergjente, si masë specifike e riintegrimit, 

për shërbimet që nuk mund të ofrohen nga institucionet publike përkatëse, në bashkëpunim të 

ngushtë me ministritë përgjegjëse dhe organizatat që e mbështesin riintegrimin në Republikën e 

Kosovës. 

 
5. Asistenca emergjente sigurohet bazuar në nevojat e personave të riatdhesuar dhe kriteret e 

përcaktuara me këtë Rregullore.  

 
Neni 21                                                                                                                      

 Akomodimi me qira  
 

1. Akomodim me qira përfitojnë personat e riatdhesuar nëse nuk kanë mundësi të tjera banimi ose, 

për shkak të gjendjes së rëndë socio-ekonomike, nuk mund t’i përballojnë shpenzimet e 
akomodimit, bazuar në vlerësimin e nevojave. 

 

2. Akomodimi me qira sigurohet deri në dymbëdhjetë (12) muaj. 
 

3. Përjashtimisht nga paragrafi 2 i këtij neni, akomodimi me qira mund të vazhdohet për personat 

me sëmundje të rënda dhe familjet me fëmijë që janë në kushte të rënda socio-ekonomike, nëse 

nuk kanë mundësi të tjera banimi dhe nuk janë në gjendje të përballojnë shpenzimet e akomodimit. 

Në këto raste, akomodimi mund të vazhdohet nëse një gjë e tillë vlerësohet si e domosdoshme nga 

QPS-ja, ZKKK-ja, DRI sipas rekomandimit të QPS-së së komunës përkatëse, përmes anamnezës 

socio-ekonomike dhe ofrimit të dokumenteve përkatëse nga organet përgjegjëse sipas vlerësimit 

dhe vërtetimit të rastit.  
 

4. Përjashtimisht nga paragrafi 2  i këtij neni, akomodimi me qira mund të vazhdohet për personat 

e riatdhesuar nga zonat e konfliktit, në rastet kur organet përgjegjëse e vlerësojnë si të 

domosdoshme, bazuar në dokumentacionin përkatës të rastit, rrethanat, gjendjen socio ekonomike, 

si dhe aspektet ligjore dhe të sigurisë. 

 

5. Shuma mujore e qirasë  përcaktohet me vendim të KKR-së, sipas ofertës më të lirë të tregut në 

komunën përkatëse, duke përfshirë edhe shpenzimet komunale. 

 

6. Personat e riatdhesuar të akomoduar në Qendrën e Akomodimit, pas vlerësimit dhe konstatimit 

të gjendjes në terren, të personit/familjes mund të vendosen në akomodim me qira për një periudhë 

tre (3) mujore, brenda së cilës shqyrtohet kërkesa dhe merret vendimi nga KKR. 

 

7. Me skadimin e afatit të fundit për akomodim me qira, komuna përkatëse, në përputhje me Ligjin 

për Vetëqeverisje Lokale dhe legjislacionit përkatës në fuqi, është e obliguar të sigurojë banim të 

qëndrueshëm për personat e riatdhesuar, si për çdo qytetar tjetër të Republikës së Kosovës. 

 
Neni 22                                                                                                              

 Asistenca mjekësore 
   
1. Personat e riatdhesuar, të cilët kanë probleme shëndetësore, përfitojnë kompensimin e 

shpenzimeve për barna të cilat nuk gjenden në Listën Esenciale të Barnave. 

 

2. Kërkesës për kompensim duhet t’i bashkëngjitet raporti i mjekut specialist dhe dokumentet 

përcjellëse të lëshuara nga Institucionet Shëndetësore Publike. 

 

3. Kompensimi për barna sigurohet nga buxheti i riintegrimit deri në dymbëdhjetë (12) muaj. 

 

4. Përjashtimisht nga paragrafi 3, kompensimi për barna për rastet e cenueshme, në bazë të 

vlerësimit dhe rekomandimit nga institucionet përgjegjëse për shëndetësi, mund të vazhdohet edhe 

për dymbëdhjetë (12) muaj të tjerë. 

 
Neni 23                                                                                                                                               

Masat për riintegrim të qëndrueshëm 
 

1. Masat për mbështetjen e riintegrimit të qëndrueshëm kanë për qëllim lehtësimin e riintegrimit 

të qëndrueshëm të personave të riatdhesuar.  

 

2. Masat e riintegrimit të qëndrueshëm janë masa specifike të riintegrimit, të cilat përfshijnë: 

 

2.1. përfshirjen e fëmijëve të riatdhesuar në sistemin edukativo - arsimor; 

 

2.2. mësimin plotësues; 

2.3. njohjen e dokumenteve të shkollimit të lëshuara jashtë Republikës së Kosovës; 

 

2.4. integrimin e personave të riatdhesuar në tregun e punës; 

 

2.5. mbështetjen e personave të riatdhesuar me subvencione, grante dhe masa të tjera 

mbështetëse bujqësore;   

 

2.6. rindërtimin ose renovimin e shtëpive;  

 

2.7. pakon e orendive shtëpiake, dhe  

 

2.8. mbështetjen psiko-sociale. 

 
Neni 24                                                                                                                      

 Përfshirja e fëmijëve në sistemin edukativo - arsimor 
 

1. Të gjithë fëmijët e riatdhesuar kanë të drejtën për arsimim në institucionet edukativo-arsimore 

të Republikës së Kosovës, me të drejta të barabarta me fëmijët e tjerë. Fëmijët me nevoja të veçanta 

do të kenë kujdes të shtuar, sipas legjislacionit në fuqi. 

 

2. Përfshirja e fëmijëve në institucionet edukativo-arsimore, bëhet menjëherë pas riatdhesimit, 

edhe në rastet e mungesës së dokumentacionit, në bazë të legjislacionit në fuqi. 

 

3. Sistemimi i fëmijëve të riatdhesuar në institucionet edukativo - arsimore është përgjegjësi e 

përbashkët e prindërve, institucioneve arsimore, komunave dhe ministrisë përgjegjës për arsim, 

sipas funksioneve dhe detyrave përkatëse të tyre.  

 

4. Komuna përkatëse, përmes Drejtorisë Komunale të Arsimit, përkujdeset për regjistrimin apo 

sistemimin e fëmijëve të riatdhesuar në institucionet edukativo-arsimore. MASH, në bashkëpunim 

me DKA-në dhe institucionet tjera komunale, sistemon dhe regjistron fëmijët e riatdhesuar në 

nivelin përkatës në institucionin edukativo-arsimore.  

5. MASH, përmes Inspektoratit, siguron zbatimin e detyrimeve ligjore që lidhen me procesin e 

përfshirjes së fëmijëve të riatdhesuar në institucionet edukativo-arsimore. 

6. Ekipet për parandalimin dhe reagimin ndaj braktisjes së shkollimit në nivel komunal dhe 

shkollor, identifikojnë rastet e braktisjes së shkollimit, reagojnë ndaj tyre dhe ndërmarrin masat e 

nevojshme për parandalimin e braktisjes dhe sigurimin e vijueshmërisë së rregullt në mësim. 

 
Neni 25 

 Sigurimi  i mësimit plotësues 
 
1. MASH harton politika për organizimin e mësimit plotësues,ndërsa komunat dhe institucionet 

edukativo - arsimore planifikojnë dhe realizojnë mësimin plotësues sipas nevojave të nxënësve të 

riatdhesuar. 

 

2. Institucioni edukativo-arsimor, para fillimit të zhvillimit të mësimit plotësues, bën vlerësimin 

individual të njohurive të fëmijëve të riatdhesuar.  

3. Fëmijët e riatdhesuar përfshihen në institucionet edukativo-arsimore në nivelin e duhur të 

arsimimit, bazuar në rezultatet e vlerësimit individual të fëmijëve. 

 

4. DKA, në bashkëpunim me institucionin edukativo – arsimor, harton planin individual për 

nxënësit e riatdhesuar, në bazë të teksteve të hartuara nga MASH.  

 

5. MASH, monitoron zbatimin e planeve individuale të nxënësve të riatdhesuar nga institucionet 

edukativo - arsimore. 

 
Neni 26  

Integrimi i personave të riatdhesuar në tregun e punës 

1. Personat e riatdhesuar informohen dhe referohen nga ZKKK për mundësinë e regjistrimit në 

Zyrat e Punësimit në komunën përkatëse si të papunë/punëkërkues, si dhe për mundësitë e 

përkrahjes nga shërbimet publike të punësimit dhe masat aktive të tregut të punës.  

2. Personave të riatdhesuar u ofrohen shërbimet e punësimit, sipas udhëzuesit për ofrimin e 

shërbimeve të punësimit, si në vijim:  

2.1. regjistrimi; 

2.2. profilizimi;  

2.3. këshillim për punësim;  

2.4. këshillim për karrierë;   

2.5. referim në aftësim profesional;  

2.6. ndërmjetësim në punësim të rregullt;  

2.7. ndërmjetësim në masat aktive të tregut të punës.   

3. Për integrimin e personave të riatdhesuar në tregun e punës, përveç shërbimeve të tjera të 

punësimit, si masë specifike e riintegrimit, është edhe mundësia e përfshirjes në të gjitha programet 

e MATP, bazuar në legjislacionin në fuqi për ofrimin e shërbimeve të punësimit dhe Rregulloren 

për zbatimin e masave aktive të tregut të punës. 
  

4. Personat e riatdhesuar mund të jenë përfitues të masave si në vijim: 

 

4.1. subvencionimi i punësimit; 

 

4.2. trajnimi në punë;  

 

4.3. aftësimi profesional; 

 

4.4. praktika në punë; 

4.5. punët publike; 

 

4.6. vetëpunësimi; 

 

4.7. promovimi i ndërmarrësisë; 

 

4.8. masa të tjera që ndërlidhen me tregun e punës. 

5. Subvencionimi i pagës u mundëson personave të riatdhesuar mundësi punësimi, duke iu 

ndihmuar të fitojnë shkathtësi dhe përvojë të mjaftueshme që të qëndrojnë në vendet e punës ose 

të gjejnë një punë tjetër pas përfundimit të periudhës së subvencionimit. 

6. Trajnimi në punë u mundëson personave të riatdhesuar që kanë nevojë për njohuri, shkathtësi 

dhe kompetenca për punë, të fitojnë përvojë të vlefshme për qasje më të lehtë në tregun e punës. 

7. Aftësimi profesional u mundëson personave të riatdhesuar të fitojnë njohuritë, shkathtësitë dhe 

kompetencat e nevojshme për profesionet e kërkuara në tregun e punës. 

8. Praktika në punë u mundëson personave të riatdhesuar të përfitojnë përvojën e nevojshme në 

mjedisin e punës, në mënyrë që të fillojnë një profesion të caktuar ose një drejtim karriere, duke 

lehtësuar hyrjen e tyre në tregun e punës. 

9. Vetëpunësimi u mundëson personave të riatdhesuar, njohuri, shkathtësi, kompetenca dhe një 

kapital fillestar që të fillojnë me biznesin e vet apo të bëhen të vetëpunësuar. 

  

10. Promovimi i ndërmarrësisë iu mundëson personave të zhvillojnë një biznes, që të synojë 

nxitjen e aktivitetit përtej punës së tij individuale e cila kontribuon në gjenerimin e vendeve të 

punës dhe të ardhurave, edhe përtej angazhimit të drejtpërdrejtë të individit. 

11. Punët publike u mundësojnë personave të riatdhesuar mundësi të përkohshme punësimi përmes 

implementimit të projekteve publike që absorbojnë fuqi punëtore dhe kontribuojnë në 

mirëmbajtjen dhe rehabilitimin e aseteve komunale dhe hapësirave publike. 

12. Monitorimi i MATP, bëhet nga Zyrat e Punësimit.  

13. APRK dhe MPB koordinojnë dhe monitorojnë zbatimin e programeve, duke shkëmbyer 

informata dhe raporte periodike për rezultatet e arritura. 

Neni 27  
Mbështetja me grante dhe subvencione në bujqësi  

 
1. Personat e riatdhesuar mund të jenë përfitues të granteve, subvencioneve dhe masave të tjera 

mbështetëse, të cilat ofrohen nga MBPZHR dhe drejtoritë përkatëse komunale për bujqësi, bazuar 

në kriteret dhe procedurat e përcaktuara me legjislacionin në fuqi, njësoj si të gjithë shtetasit e tjerë 

të Republikës së Kosovës. 

                                                                                                                                                                 

2. MPB/DRI, në bashkëpunim me  MBPZHR-në dhe drejtoritë përkatëse komunale për bujqësi, 

siguron informata përmes fletëpalosjeve, broshurave, udhëzuesve për qasjen në grante, 

subvencione bujqësore dhe masa të tjera mbështetëse për personat e riatdhesuar. 

 

3. MPB/ DRI, në bashkëpunim me MBPZHR-në dhe drejtoritë përkatëse komunale për bujqësi, 

për personat e riatdhesuar siguron informata përmes fletëpalosjeve, broshurave për qasjen në 

grante, subvencione bujqësore dhe masa të tjera mbështetëse.  

 

Neni 28  
Rindërtimi ose renovimi i shtëpive 

 
1. Personi apo familja e riatdhesuar përfitonë rindërtim/renovim të shtëpisë së tyre, nëse kanë jetuar 

jashtë Kosovës së paku pesë (5) vite pa ndërprerë dhe nëse nga organi kompetent komunal 

vërtetohet se shtëpia e tyre nuk ofron kushtet minimale për banim. 

 

2. Personi apo familja e riatdhesuar, për përfitim të rindërtimit/renovimit të shtëpisë, duhet të 

pajisen me leje/pëlqim ndërtimi/renovimi nga Drejtoria e Urbanizmit dhe e njëjta i prezantohet 

KKR-së për vendimmarrje. 

 

3. Personi apo familja e riatdhesuar, të cilët kanë qenë përfitues të kësaj skeme nga ndonjë program 

në fushën e rindërtimit/renovimit, nuk mund të përfitojnë nga kjo skemë. 

 

4. Dokumentacioni i kërkesës per aplikim te përfitimit nga Program i  Rindërtimit apo renovimit 

duhet të përmbajë: 

 

         4.1. Certifikatën e Pronësisë, së bashku me Kopjen e Planit; 

 

         4.2. Certifikatën e Bashkësisë Familjare; 

 

         4.3. Vërtetimin e lëshuar nga organi kompetent i komunës, me të cilin dëshmohet se shtëpia   

         ekzistuese nuk i plotëson kushtet minimale për banim. 

 

5. Verifikimi i gjendjes së shtëpisë dhe klasifikimi i saj në rindërtim apo renovim, realizohet në 

terren nga Drejtoria e Urbanizmit e komunës përkatëse.   

 

6. Kushtet dhe klasifikimi për rindërtim/renovim, janë të përcaktuara në shtojcën një (1) të kësaj 

rregulloreje. 

 

7. Pranim - dorëzimi i shtëpisë së rindërtuar apo renovuar bëhet përmes marrëveshjes me shkrim 

ndërmjet përfituesit, përfaqësuesit të komunës dhe përfaqësuesit të MMPH-së. 

 
Neni 29                                                                                                                               

  Pakoja e orendive shtëpiake 
 

1. Pakoja e orendive shtëpiake ofrohet për personat ose familjet e riatdhesuara, nëse konstatohet 

se u mungojnë orenditë dhe, për shkak të kushteve të vështira ekonomike nuk mund t’i sigurojnë 
vetë. 

 

2. Përfituesit e rindërtimit përfitojnë njëkohësisht edhe pakon e orendive shtëpiake. 

3. Pakoja e orendive ofrohet vetëm njëherë. Përmbajtja e pakos së orendive është e përcaktuar në 

shtojcën katër (4) të kësaj rregulloreje. 

 
Neni 30  

Mbështetja psiko-sociale  
 

1. Mbështetja psiko-sociale sigurohet për personat e riatdhesuar të cilët vuajnë nga pasojat e 

përjetimeve traumatike, çrregullimeve të shëndetit mendor, si dhe për personat të cilët shfaqin 

probleme të adaptimit dhe përshtatjes pas kthimit.  

 

2. Mbështetja psiko-sociale adreson dhe trajton nevojat psikologjike edhe sociale të personit dhe 

familjes së riatdhesuar, më qëllim lehtësimin e riaktivizimit të aftësive të vetë-mbajtjes dhe 

tejkalimin e vështirësive të përshtatjes. 

 

3. Natyra e mbështetjes psiko-sociale përcaktohet nga specialistë përkatës të shëndetit mendor, në 

bazë të vlerësimit të nevojave individuale të secilit rast. 

 

4. Personat në nevojë për mbështetje psiko-sociale referohen tek institucionet përkatëse 

shëndetësore dhe organizatat e specializuara për mbështetje psiko-sociale. 

 

5. MSH, në bashkëpunim të ngushtë me MPB/ DRI, përgatisin udhëzues të veçantë për standardet 

e mbështetjes psiko-sociale të personave të riatdhesuar. 

 
Neni 31 

Ndihma dhe mbështetja e personave të cenueshëm në nevojë  
 

1. Gjatë procesit të riintegrimit të personave të riatdhesuar, vëmendje e posaçme do t’iu kushtohet 
personave të cenueshëm në nevojë, duke mos u kufizuar vetëm në rastet si në vijim:   
 

     1.1. Fëmija: 

1.1.1. pa përkujdesje prindërore; 

1.1.2. i lënë pas dore; 

1.1.3. i keqtrajtuar; 

1.1.4. në konflikt ose kontakt me ligjin; 

1.1.5. zhvillimi i të cilit është penguar nga rrethanat familjare; 

1.1.6. me aftësi të kufizuara fizike, mendore dhe intelektuale apo shqisore afatgjate; 

1.1.7. viktimë e dhunës në familje, dhunës me bazë gjinore dhe formave të tjera të 

dhunës; 

1.1.8. viktimë e trafikimit me njerëz; 

1.1.9. viktimë e keqpërdorimit të substancave narkotike, psiko-aktive dhe të 

formave tjera të varësisë; 

1.1.10. i përfshirë në punë të rënda; 

1.1.11. i pashoqëruar, gjatë migrimit ose zhvendosjes si pasojë e luftërave apo 

fatkeqësive natyrore (tërmeteve); 

1.1.12. ose fëmijë të cilit, për shkak të rrethanave të veçanta, i nevojitet formë përkatëse 

e kujdesit social.  

 

1.2. Personi madhor: 

1.2.1. me aftësi të kufizuara fizike, mendore dhe intelektuale apo shqisore afatgjate; 

1.2.2. materialisht i pasiguruar dhe në gjendje të varfërisë; 

1.2.3. i rritur ose i moshuar pa përkujdesje familjare; 

1.2.4. me sjellje devijante shoqërore; 

1.2.5. viktimë e dhunës në familje, dhunës me bazë gjinore dhe të formave të tjera të 

dhunës dhe abuzimit; 

1.2.6. viktimë e trafikimit me qenie njerëzore; 

1.2.7. përdorues i substancave narkotike, psiko-aktive dhe të formave të tjera të 

varësisë; 

1.2.8. i pastrehë; 

1.2.9. person i cili, për shkak të rrethanave të veçanta, ka nevojë për formë përkatëse të 

shërbimit social;  

1.2.10. prind i ri në nevojë me fëmijë nën moshën tre (3) vjeç, dhe sipas nevojës edhe pas 

kësaj moshe; 

1.2.11.persona të riatdhesuar nga institucionet korrektuese; 

1.2.12. personat e riatdhesuar nga zonat e konfliktit. 

 

2. Natyra e ndihmës dhe mbështetjes përcaktohet në bazë të vlerësimit të rrethanave individuale të 

secilit rast, duke përfshirë edhe masat specifike të mbështetjes në rast nevoje. 

 

3. Vlerësimi i nevojave fillestare të personave të cenueshëm në nevojë bëhet në Zyrën Pritëse të 

Riintegrimit në PKK, menjëherë pas arritjes dhe evidentohen në SMR.  

 

4. Pas arritjes në komunë, vlerësimi i nevojave bëhet nga ekipi multidisiplinar, bazuar në 

dokumentacion dhe vizitat në terren.  

 

5. Ekipi multidisiplinar përgatit planin individual të riintegrimit dhe referon rastin tek organet 

kompetente për marrjen e shërbimeve. 

 

6. Institucionet përgjegjëse gjatë procesit të riintegrimit vëmendje të posaçme do t’u kushtojnë 
personave të riatdhesuar me rrethana specifike familjare. 

 

7. Vlerësimi i nevojave dhe mbështetja përkatëse udhëhiqet nga parimi i interesit më të mirë të 

fëmijëve, gjatë tërë procesit të riintegrimit.  

8. Ndihma dhe mbështetja për personat në nevojë, sipas kategorive të përcaktuara në këtë nen, 

duhet të dokumentohet nga organet përgjegjëse të komunës përkatëse, përmes dokumentacionit që 

dëshmon cenueshmërinë. 

 

9. Procedura për riintegrimin e fëmijëve të pashoqëruar rregullohet me udhëzues të veçantë nga 

MPB/ DRI në bashkëpunim me institucionet përgjegjëse. 

Neni 32                                                                                                                               
Komisioni për shqyrtimin e kërkesave të personave të riatdhesuar nga zonat e konfliktit 

 
1. Personat e riatdhesuar të kthyer nga zonat e konfliktit, mbështeten nga skemat e riintegrimit, 

bazuar në nevojat e vlerësuara nga organet kompetente të MPB-së. 

 

2. Përjashtim përcaktimeve të kësaj Rregullorje, shqyrtimi i kërkesave dhe nevojave të personave 

të riatdhesuar nga zonat e konfliktit bëhet ekskluzivisht nga komisioni i themeluar për këtë qëllim.  

 

3. Komisioni themelohet nga Ministri i MPB-së dhe përbëhet nga përfaqësues të DSP-së, DRI,  

dhe PK/MPB-së.  

 

4. Komisioni shqyrton kërkesat, analizon nevojat për masa të veçanta të riintegrimit dhe nxjerr 

vendime përkatëse brenda tridhjetë (30) ditëve nga data e dorëzimit të kërkesës. 

 

5. Vendimet, së bashku me dokumentacionin përcjellës, dërgohen nga DSBPRPR/DSP të DRI për 

procedim të mëtejmë për zbatim.  

 

6. Komisioni shqyrton dhe vendos në përputhje me këtë Rregullore dhe Ligjin për Procedurën e 

Përgjithshme Administrative. 

 

7. Riintegrimi i personave të kthyer nga zonat e konfliktit, menaxhohet nga Ministria e Punëve të 

Brendshme, në bashkëpunim të ngushtë me agjencitë përkatëse të zbatimit të ligjit dhe institucionet 

e tjera përgjegjëse, në bazë të legjislacionit në fuqi.   

 
Neni 33  

Kriteret e përgjithshme për përfitim nga skemat specifike të riintegrimit 
  

1. Për të përfituar nga skemat e riintegrimit sipas parashtrimit të kërkesës, personat e riatdhesuar 

duhet t’i plotësojnë kriteret e përgjithshme, si në vijim: 
               

               1.1.të jetë i riatdhesuar;  

 

        1.2.të ketë jetuar së paku një vit (1) pa ndërprerë jashtë Kosovës;   

 

 1.3. të ketë dorëzuar kërkesën, brenda tre (3) muajve nga data e riatdhesimit, për përfitim  

      nga masat emergjente të riintegrimit ose brenda gjashtë (6) muajve për përfitim nga masat    

      e riintegrimit të qëndrueshëm; 

 

      1.4.të mos jetë i riatdhesuar për herë të dytë; 

 

      1.5. të mos ketë përfituar nga ndonjë skemë e njëjtë prej organizatave vendore ose   

      ndërkombëtare; 

 

      1.6. vlerësimi i nevojave për masat përkatëse për përfitim. 

 

2. Përjashtim nga paragrafi 1, nënparagrafi  1.2 i këtij neni, bëjnë përfitimet për rindërtimin ose 

renovimin e shtëpive, të përcaktuara në nenin 28 të kësaj Rregulloreje. 

3. Përjashtimi nga paragrafi 2 i këtij neni nuk aplikohet për kategoritë e përcaktuara në nenin 31  

dhe 32 të kësaj Rregulloreje, për të cilat zbatohet nënparagrafi  1.2 i këtij i neni.  

 

 

KAPITULLI III 
MENAXHIMI, KOORDINIMI, MONITORIMI DHE VLERËSIMI 

 
Neni 34 

Institucionet përgjegjëse 
 

1. MPB, është përgjegjëse për hartimin, koordinimin, monitorimin dhe vlerësimin e politikave të 

riintegrimit në bashkëpunim të ngushtë me institucionet përgjegjëse qendrore dhe lokale. 

 

2. Ministritë përgjegjëse dhe komunat bazuar në mandatin e tyre, përcaktojnë masat për riintegrim, 

si pjesë të planit operativ dhe financiar për zbatim të politikave të riintegrimit. 

 

3. Institucionet përgjegjëse për zbatimin e kësaj rregulloreje, duhet të sigurojnë dhe përditësojnë 

materialet me informatat e nevojshme për riintegrim.  

  

4. Ministritë dhe drejtoritë komunale përgjegjëse, duhet të caktojnë zyrtarët përgjegjës për 

koordinimin e aktiviteteve të riintegrimit me MPB/ DRI- në.  

 

5. Monitorimin e zbatimit të politikave të riintegrimit në nivel lokal e bën MPB/DRI, në 

bashkëpunim të ngushtë me MAPL-në. 

 
Neni 35  

Roli i Ministrisë së Punëve të Brendshme në procesin e riintegrimit 
 

1. MPB, përkatësisht  DRI, është përgjegjëse për: 

 

1.1. menaxhimin dhe koordinimin e  riintegrimit të personave të riatdhesuar; 

 

1.2. përcaktimin e masave buxhetore për mbështetjen e riintegrimit; 

 

1.3. monitorimin dhe vlerësimin e zbatimit të politikave të riintegrimit; 

 

1.4. ngritjen e kapaciteteve përmes trajnimeve të zyrtarëve përgjegjës për riintegrim të 

personave të riatdhesuar. 

 
Neni 36                                                                                                                               

 Financimi i masave të riintegrimit 
 

1. Buxheti për zbatimin e masave për riintegrimin e personave të riatdhesuar, sigurohet në mënyrë  

 të vazhdueshme dhe të qëndrueshme çdo vit, si pjesë integrale e buxhetit shtetëror, duke garantuar 

mbështetje efektive për realizimin e këtyre masave. 

 

2. Buxheti për zbatimin e masave specifike për Riintegrimin e Personave të Riatdhesuar 

planifikohet në kuadër të buxhetit të MPB-së, respektivisht në linjën buxhetore të DRI.  

3. Shpenzimi i buxhetit bëhet në përputhje me Ligjin për Menaxhimin e Financave Publike dhe 

Përgjegjësitë, Ligjin për Prokurim Publik, Rregullat e Thesarit dhe Udhëzimet Administrative  

përkatëse nga Ministria e Financave. 

 

Neni 37  
Sistemi i Menaxhimit të Rasteve (SMR) 

 
1. SMR, është sistem elektronik i cili administrohet nga MPB, në të cilin regjistrohen, ruhen, 

procedohen dhe arkivohen kërkesat dhe të dhënat e tjera relevante për personat e riatdhesuar dhe 

përfitimet e tyre. 

 

2. Përmes SMR-së menaxhohet tërë procesi i riintegrimit të personave të riatdhesuar nga momenti 

i hyrjes në Kosovë, deri në mbylljen e rastit. SMR shërben si mjet për monitorimin dhe vlerësimin 

e rasteve. 

 

3. Të dhënat e personave të riatdhesuar trajtohen në përputhje me Ligjin për Mbrojtjen e të 

Dhënave Personale.  

 

4. Rregullat e qasjes dhe menaxhimit të dhënave në SMR, do të zbatohen sipas legjislacionit në 

fuqi. 

Neni 38 
E drejta për ankesë  

 
1. Personi i riatdhesuar, të cilit i është refuzuar kërkesa nga KKR për përfitim nga masat e 

riintegrimit, mund të parashtrojë ankesë në Komisionin për Ankesa. 

 

2. Personi i riatdhesuar, i kthyer nga zonat e konfliktit, të cilit i është refuzuar kërkesa për përfitim 

nga masat e riintegrimit, mund të parashtrojë ankesë në Komisionin për Ankesa . 

 

3. Ankesa mund të parashtrohet brenda tridhjetë (30) ditëve nga data e pranimit të vendimit. 

 

4. Personi i riatdhesuar e dorëzon ankesën në ZKKK, e cila brenda pesë (5) ditëve, e procedon atë 

në DRI për shqyrtim nga KA. 

 

5. Personi i riatdhesuar i kthyer nga zonat e konfliktit e dorëzon ankesën në DSBPRPR/DSP, e cila 

brenda pesë (5) ditëve, e procedon atë në DRI për shqyrtim nga KA. 

 

6. Kundër vendimit të Komisionit të Ankesave, pala e pakënaqur mund t’i drejtohet gjykatës 
kompetente.        

 
Neni 39                                                                                                                      

  Komisioni për Ankesa 
 

1. Komisioni për Ankesa (KA) është organ i cili shqyrton dhe vendos për: 

 

1.1. ankesat e personave të riatdhesuar kundër vendimeve të KKR-së; dhe 

1.2. ankesat e personave të kthyer nga zonat e konfliktit kundër vendimeve të Komisionit për 

shqyrtimin e kërkesave të personave të kthyer nga zonat e konfliktit.  

 

2. Komisioni për Ankesa themelohet nga Ministri i Punëve të Brendshme me mandat tre (3) vjeçar.  

 

3. Komisioni për Ankesa përbëhet nga kryesuesi, zëvendëskryesuesi dhe tre (3) anëtarë, të cilët 

duhet të jenë përfaqësues nga DRI  dhe Departamenti Ligjor/MPB, tre (3) nga anëtarët e Komisionit 

duhet të jenë juristë. 

 

4. Komisioni për Ankesa shqyrton ankesën dhe nxjerr vendim brenda tridhjetë (30) ditëve nga data 

e pranimit të ankesës. 

 

5. Vendimi i Komisionit për Ankesa i dërgohet parashtruesit të ankesës nga DRI përmes ZKKK-

së.  

6. Personave të riatdhesuar nga zonat e konfliktit, vendimi u dërgohet nga DRI përmes 

DSBPRPR/DSP-së. 

7. Komisioni për Ankesa shqyrton dhe vendos në përputhje me kriteret e përcaktuara në këtë 

Rregullore dhe në Ligjin për Procedurën e Përgjithshme Administrative. 

  

KAPITULLI IV 
PROCEDURAT PËR PËRFITIM 

 
Neni 40                                                                                                                      

 Procedurat e aplikimit 
 

1. Personi i riatdhesuar parashtron kërkesën për përfitim nga masat e veçanta të riintegrimit, në 

ZKKK në komunën e tij të origjinës. 

 

2. ZKKK ofron informata dhe udhëzime për dokumentacionin e nevojshëm dhe plotësim të 

formularit apo kërkesës për përfitim.   

 

3. ZKKK pranon kërkesat e parashtruara, sigurohet se ato janë të kompletuara, bën verifikimin e 

gjendjes, regjistron kërkesën në SMR dhe i procedon ato për vendimmarrje në KKR.  

 

4. KKR shqyrton dhe vendos për kërkesat e pranuara nga ZKKK bazuar në kriteret e përcaktuara 

me këtë rregullore, për secilën kërkesë veç e veç. 

 

5. Vendimet e KKR-ve nënshkruhen nga kryetari i komunës përkatëse. 

 

6. Vendimet e nënshkruara dërgohen në ZKKK dhe një kopje e secilit vendim i dërgohet DRI -së.  

 

7. Informatat dhe udhëzuesit e nevojshëm përgatiten nga MPB/DRI dhe janë në dispozicion në të 

gjitha komunat.  

Neni 41                                                                                                                      
Procedurat e aplikimit për personat e riatdhesuar nga zonat e konfliktit 

 
1. Personi i riatdhesuar nga zonat e konfliktit parashtron kërkesën për përfitim nga masat  specifike 

të riintegrimit në DSBPRPR/DSP-së. 

 

2. DSP/DSBPRPR ofron informata dhe udhëzime për dokumentacionin e nevojshëm dhe plotësim 

të formularit apo kërkesës për përfitim.   

 

3. DSP/DSBPRPR pranon kërkesat e parashtruara, sigurohet se ato janë të kompletuara, bën 

verifikimin e gjendjes, regjistron kërkesën dhe i procedon ato për vendimmarrje në Komisionin 

përkatës për shqyrtimin e kërkesave të personave të riatdhesuar nga zonat e konfliktit. 

 

4. Komisioni për shqyrtimin e kërkesave të personave të riatdhesuar nga zonat e konfliktit shqyrton 

dhe vendos për kërkesat e pranuara nga DSP/DSBPRPR, bazuar në kriteret e përcaktuara me këtë 

rregullore për secilën kërkesë veç e veç. 

 

5. Vendimet e Komisionit për shqyrtimin e kërkesave të personave të kthyer nga zonat e konfliktit 

nënshkruhen nga kryesuesi i Komisionit. 

 

6. Vendimet e nënshkruara dërgohen në DSP/DSBPRPR  dhe një kopje e secilit vendim i dërgohet 

DRI- së për zbatim.  

 

7. Informatat dhe udhëzuesit e nevojshëm përgatiten nga MPB/ DSP/ DRI dhe vihen në dispozicion 

në të gjitha komunat.  

 
Neni 42                                                                                                                      

  Përgjegjësitë e komunave në procesin e riintegrimit   
 

1. Komunat zhvillojnë politikat e riintegrimin në nivel lokal si bashkëpunim ndër-sektorial. 

 

2. Komunat ofrojnë shërbimet dhe mbështetjen për personat e riatdhesuar gjatë procesit të 

riintegrimit, në bazë të kësaj rregulloreje dhe në përputhje me mandatin e përcaktuar në 

legjislacionin në fuqi për fushat përkatëse të banimit, mirëqenies sociale, gjendjes civile, 

shëndetësisë, punësimit, arsimit dhe shërbimeve tjera komunale.  

 

3. QPS-ja luan rol të rëndësishëm gjatë procesit të riintegrimit të personave të riatdhesuar në 

komunën përkatëse. Si pjesë e ekipit multidisiplinar për vlerësimin e nevojave, QPS-ja bën 

vlerësimin e përgjithshëm të nevojave të personave apo familjeve të  riatdhesuara, me vëmendje 

të veçantë familjeve me fëmijë dhe personave të cenueshëm. Roli i QPS-së është i  veçantë në 

rastin e ripranimit dhe riintegrimit të fëmijëve të pashoqëruar. 

  

4. Drejtoria përkatëse komunale për çështjen e banimit lëshon vërtetim që personi ose familja, e 

riatdhesuar, nuk është përfitues/e i rindërtimit ose programeve të tjera përfitimi në fushën e 

banimit. 

 

5. Drejtoritë përkatëse komunale bazuar në mandatin e tyre, do të përkujdesën të ofrojnë ndihmën 

adekuate të personave të riatdhesuar për riintegrim në komunitet, bazuar në nevojat e tyre. 



23/30 

 

 

6. Secila komunë themelon Komisionin Komunal për Riintegrim, bazuar në këtë rregullore dhe në 

përputhje me kompetencat e përcaktuara në Ligjin për Vetëqeverisje Lokale. 

 

Neni 43                                                                                                                                        
  Zyra Komunale për Komunitete dhe Kthim 

  
1. Zyra Komunale për Komunitete dhe Kthim është organi kryesor komunal për riintegrimin e 

personave të riatdhesuar në nivelin lokal. 

 

2. ZKKK në procesin e riintegrimit të personave të riatdhesuar i ka këto përgjegjësi: 

 

2.1. të informojë, këshillojë dhe të ndihmojë personat e riatdhesuar për mundësitë dhe kriteret 

e përfitimit nga skemat e riintegrimit dhe shërbimet tjera që ofrohen në nivel komunal; 

 

2.2. referon rastet e personave të riatdhesuar tek institucionet përkatëse varësisht nga nevojat e 

tyre;  

 

2.3. të pranojë, të regjistrojë dhe të verifikojë kërkesat e personave të riatdhesuar;  

 

2.4. të procedojë kërkesat për përfitim të personave të riatdhesuar te KKR për vendimmarrje; 

 

2.5. procedon ankesat kundër vendimeve të KKR-së të DRI për shqyrtim nga Komisioni i 

Ankesave; 

 

2.6. dorëzon vendimet e KKR-së dhe KA-së te parashtruesi i kërkesës apo ankesës; 

 

2.7. të mbledhë dhe të regjistrojë informatat për të riatdhesuarit në bazën e të dhënave ne SMR; 

 

2.8. t’i pajisë personat e riatdhesuar me vërtetim të riatdhesimit, bazuar në informatat në SMR; 

 

2.9. të mbështesë dhe të monitorojë riintegrimin e qëndrueshëm të personave të riatdhesuar në 

bashkëpunim dhe koordinim të ngushtë me drejtoritë përkatëse komunale, zyrtarin për 

koordinim rajonal dhe akterët e tjerë relevant; 

 

2.10. të raportojë në baza të rregullta te kryetari i Komunës dhe DRI për procesin e riintegrimit 

të personave të riatdhesuar në komunën përkatëse. 

 

Neni 44                                                                                                                      
 Shqyrtimi i kërkesave dhe vendimmarrja  

                                                                              
1. Komisioni Komunal për Riintegrim, është organ vendimmarrës në nivelin lokal i cili shqyrton 

dhe vendos për kërkesat e personave të riatdhesuar për përfitim nga skemat e riintegrimit.  

 

2. KKR, themelohet nga kryetari i komunës përkatëse dhe udhëhiqet nga drejtoria përkatëse për 

mirëqenie sociale. 

                                                                                                                                                                    

3. KKR përbëhet nga përfaqësues të Qendrës për Punë Sociale, Drejtorisë për Arsim, Shëndetësi 

dhe Mirëqenie Sociale, Shërbimeve Publike, Planifikimit dhe Urbanizmit, Gjeodezisë, Kadastrit 

dhe Pronës, zyrtarit për integrime evropiane, zyrtarit për të drejtat e njeriut, zyrtarit të gjendjes 

civile dhe përfaqësuesit të ZKKK-së. Komisioni gjithashtu mund të përfshijë përfaqësues ose 

ekspertë të tjerë sipas nevojës. 

 

4. KKR merr vendime për kërkesat e personave të riatdhesuar për përfitim nga skemat e 

riintegrimit, si në vijim: 

 

4.1. akomodim me qira; 

 

4.2. asistencë mjekësore; 

 

4.3. rindërtim ose renovim i shtëpive; 

 

4.4. pako me orendi shtëpiake. 

 

5. KKR shqyrton dhe vendos për kërkesat e personave të riatdhesuar në përputhje me këtë 

rregullore.  

 

6. Vendimet e KKR-së merren me shumicën e thjeshtë të votave të anëtarëve të pranishëm, brenda 

një afati sa më të shkurtër, por jo më vonë se shtatë (7) ditë nga dita e pranimit të kërkesës për 

skemat emergjente. 

7. Për skemat e tjera, KKR merr vendim brenda një periudhe prej pesëmbëdhjetë (15) ditësh nga 

dita e pranimit të kërkesës. 

8. Vendimi i KKR-së i dërgohet parashtruesit të kërkesës jo më vonë se shtatë (7) ditë pas 

nënshkrimi i tij nga kryetari i komunës.  

 

9. KKR diskuton dhe adreson sfidat e personave të riatdhesuar për qasje në shërbime publike dhe 

riintegrim të qëndrueshëm.  

Neni 45                                                                                                                      
  Zbatimi i vendimeve  

 
1. Për zbatimin e vendimeve janë përgjegjëse të gjitha institucionet qendrore dhe lokale për 

riintegrimin e personave të riatdhesuar.  

    

2. DRI në bashkëpunim me ministritë përgjegjëse dhe komunat përkatëse, monitoron zbatimin e 

vendimeve për mbështetje nga skemat e riintegrimit. 

 
 

KAPITULLI  V 
TË DREJTAT DHE OBLIGIMET 

 
Neni 46                                                                                                                      

  Të drejtat dhe obligimet e personave të riatdhesuar 
 

1. Personat e riatdhesuar i realizojnë të drejtat e tyre sipas legjislacionit në fuqi. 

2. Personat e riatdhesuar, përfitues të masave të riintegrimit, duhet t’i shfrytëzojnë ato në përputhje 

me kërkesat e aprovuara. 

 

3. Personat e riatdhesuar janë të obliguar të bashkëpunojnë me institucionet përgjegjëse gjatë 

procesit të riintegrimit. 

 
Neni 47                                                                                                                      

 Ndërprerja e ndihmës dhe mbështetjes 
 

1. Personat e riatdhesuar e humbin të drejtën e ndihmës dhe mbështetjes nga masat specifike të 

riintegrimit në rastet si në vijim: 

 

        1.1. me skadimin e afateve të përcaktuar në këtë rregullore; 

 

 1.2. me rastin e keqpërdorimit të ndihmës dhe përfitimit nga masat e riintegrimit, të konstatuar 

nga organet kompetente; 

 

1.3. me rastin e mosshfrytëzimit të përfitimeve në përputhje me kërkesat e aprovuara bazuar në 

këtë rregullore;  

 

1.4. me rastin e ri-emigrimit të parregullt. 

 

2. Personat e riatdhesuar e humbin të drejtën e akomodimit me qira, si masë emergjente e 

riintegrimit, në rastet si në vijim: 

 

2.1. me sigurimin e të hyrave të qëndrueshme në nivelin e pagës mesatare përmes punësimit. 

 

2.2. personave të riatdhesuar që përfitojnë nga skema e vetëpunësimit u ndëpritet e drejta 

 e akomodimit tre (3) muaj pas ndarjes së mjeteve. 

 

2.3. personave të akomoduar, përfitues të skemës së rindërtimit, u ndëpritet e drejta e 

akomodimit pas pranimit teknik të shtëpisë dhe pajisjes me orendi shtëpiake. 

 

2.4. personave të akomoduar, përfitues të skemës së renovimit, u ndëpritet e drejta e 

akomodimit pas renovimit të shtëpisë së tyre. 

 
 

KAPITULLI  VI 
DISPOZITAT KALIMTARE DHE PËRFUNDIMTARE 

 
Neni 48                                                                                                                              

 Dispozitat kalimtare 
  

1. Kërkesat për përfitim nga skemat e riintegrimit, të cilat janë bërë para hyrjes në fuqi të kësaj 

Rregulloreje, duhet të shqyrtohen dhe të vendosen në pajtim me kriteret e përcaktuara në 

Rregulloren QRK Nr.22/2020 për Riintegrimin e Personave të Riatdhesuar. 

2. Ankesat e personave të riatdhesuar kundër vendimeve të KKR-së dhe vendimeve të Komisionit 

përkatës për shqyrtimin e kërkesave të personave të kthyer nga zonat e konfliktit, të cilat janë bërë 

para hyrjes në fuqi të kësaj Rregulloreje, duhet të shqyrtohen dhe të vendosen në pajtim me kriteret 

e përcaktuara në Rregulloren QRK Nr. 22/2020 për Riintegrimin e Personave të Riatdhesuar. 

 

3. Përjashtimisht, nëse dispozitat e kësaj rregulloreje janë më të favorshme për palët sesa dispozitat 

e Rregullores QRK Nr.22/2020 për Riintegrimin e Personave të Riatdhesuar, zbatohen dispozitat 

e kësaj Rregulloreje. 

 

4. MPB, përkatësisht DRI, në bashkëpunim me ministritë dhe institucionet e tjera përgjegjëse, do 

të hartojë udhëzuesit dhe dokumentet e tjera të nevojshme për zbatimin e kësaj rregulloreje. 

 
Neni 49 

Shtojcat 
 

1. Pjesë përbërëse e kësaj Rregulloreje janë shtojcat si në vijim: 

 

1.1. Shtojca 1: Asistenca në rindërtim dhe renovim / Klasifikimi i dëmit në pronën e të 

riatdhesuarit; 

  

1.2. Shtojca 2: Asistenca në rindërtim dhe renovim / Rindërtimi i shtëpisë;  

 

1.3. Shtojca 3: Asistenca në rindërtim dhe renovim / Punët strukturore (konstruktive); 

1.4. Shtojca 4: Pako e orendive. 

 
Neni 50  

Shfuqizimi  
 

                  Me hyrjen në fuqi të kësaj Rregulloreje, shfuqizohet Rregullorja (QRK) Nr.22/2020 për 

Riintegrimin e Personave të Riatdhesuar. 

 
Neni 51  

Hyrja në fuqi 
 

Kjo Rregullore hyn në fuqi shtatë (7) ditë pas publikimit në Gazetën Zyrtare të Republikës së 

Kosovës. 

 

                

                                           Albin Kurti 
 

________________  

Kryeministër i Republikës së Kosovës 

01 tetor 2026 

Shtojca 1 
 

ASISTENCA NË RINDËRTIM DHE RENOVIM / KLASIFIKIMI I DËMIT NË               
PRONËN E TË RIATDHESUARIT 

 
 

                                                                                                                             

Klasifikimi i dëmit në pronën e të riatdhesuarit 

 

Kategoria  

 

 

Përshkrimi i kritereve vlerësuese 

 

Përfitimi 

 

 

 

 

1 

 

 

Gjatë vlerësimit në terren nga zyrtarët përgjegjës (inxhinierët), kur 

konstatohet se shtëpia është në gjendje të mirë strukturore, përkatësisht 

se sistemi konstruktiv mbajtës është i qëndrueshëm dhe i sigurt për 

përdorim për banim, por është e dëmtuar në mure, kulm, suvatime të 

jashtme dhe të brendshme, dyer, dritare, dysheme dhe plafone. 

 

 

 

Renovim 

 

 

 

2 
Gjatë vlerësimit në terren nga zyrtarët përgjegjës (inxhinierët), kur 

konstatohet se shtëpia është në gjendje të dëmtuar strukturore, 

përkatësisht se sistemi konstruktiv mbajtës është i dëmtuar dhe i 

pasigurt për përdorim për banim, apo se struktura mbajtëse e shtëpisë 

është e shkatërruar dhe nuk mund të rinovohet. 

 

 

 

Rindërtim 

Shtojca 2 
 

ASISTENCA NË RINDËRTIM DHE RENOVIM / RINDËRTIMI I SHTËPISË  
 

 

Rindërtimi i shtëpisë 

 

                                                                         

Numri i anëtarëve të familjes 

 

 

                                        

Sipërfaqja e shtëpisë së rindërtuar 

 (m2 ) bruto 

 

                 Deri në 3 

 

45 m2 

 

  4 – 6 

 

           65 m2 

 

                     7 – 8 

 

75 m2 

 

                     9-10 

 

  95 m2 

 

Njëmbëdhjetë (11) e më shumë                      

anëtarë shtëpia deri në: 

 

           110 m2 

Shtojca 3 
 
ASISTENCA NË RINDËRTIM DHE RENOVIM / PUNËT STRUKTURORE 
(KONSTRUKTIVE) 

 

Në varësi të gjendjes së shtëpisë, rindërtimi/renovimi përfshin disa ose të gjitha nga këto: 

 

Punët strukturore (konstruktive) 

− Forcimi ose zëvendësimi i themeleve, mureve mbajtëse, trarëve e  shtyllave. 

− Përmirësimi ose ndërrimi i kulmit. 

 Punët e brendshme 

− Ndryshimi i ndarjes së dhomave (heqje ose ndërtim muresh të brendshme). 

− Renovimi i banjës, kuzhinës dhe instalimeve sanitare. 

− Vendosja, riparimi  i dyshemeve të reja, tavaneve/ plafoneve, dritareve e dyerve. 

− Suvatimi dhe lyerja e mureve. 

 

 Instalimet teknike 

− Elektrika (kabllot, ndriçimi, prizat, si dhe elementet tjera elektro-energjetike për shtëpi). 

− Uji dhe kanalizimi. 

Punët e jashtme dhe mjedisi rrethues 

− Fasada, izolimi termik dhe hidroizolimi. 

− Trotuaret rreth shtëpisë. 

− Në rastet kur nuk ka rrjet të ujësjellësit dhe kanalizimit, duhet të hapet bunari për 

furnizim me ujë së bashku me pjesët përcjellëse, si dhe puseta e gropës septike për 

trajtimin e ujrave të zeza. 

Shtojca 4 
 

PAKO TË ORENDIVE SHTËPIAKE  
 

                              
Artikulli 

                                                                
Sasia 

 Frigorifer Një (1) për familje 

 Shporet elektrik Një (1) për familje 

 Makinë për larjen e rrobave Një (1)  për familje 

 Lavaman kuzhine Një (1)  për familje 

 Banak kuzhine  (dy dyer) Një (1)  për familje 

 Dollap kuzhine (dy dyer) 
 Dy (2) për familje për shtëpitë e rinovuar 

 Shtëpi deri në 65 m2 tre (3) dollap  

 Shtëpi mbi 65 m2  katër (4)  dollap 

 Shtrat -Sofa 

Deri në katër (4) sofa për familje për shtëpitë  

e rinovuar 

 
 Shtëpi 45 m2  tre (3) sofa  

 65 m2 pese (5) sofa 

 75  m2  e më shumë gjashtë (6) sofa  

 Dollap për dhomë të gjumit  Një (1) për secilën dhomë gjumi  

 Tavolinë e ushqimit  Një (1) për familje 

 Karrige për tavolinë të ushqimit 

 (1- 4) persona katër karrige  

 (5 - 6)  persona gjashtë karrige 

 (7)  persona e më shumë, tetë (8) karrige  

 Dollap për dhomë të ndenjës (TV)  Një (1)  për familje 

 Tavolinë e dhomës së ditës (e kafesë, çajit)  Një (1) për familje 

 Shporet i druve  Një (1)  për familje 

 Nxehëse elektrike   Një (1) për familje  

 

 

 

 
 

 

 

 


